
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
শহরবাসের ইতিকথা Œ “ጳ
সন্ধ্যা জিদ করে, মোহন কিন্তু রাজি হয় না। চিন্ময়ের কথা তার মনে পড়িতেছিল। সারাদিন সন্ধ্যার সঙ্গে কাটিয়াছে, এখন আবার তার সঙ্গে ব্যারাকপুরে ফিরিয়া গিয়া রাত না হােক সন্ধ্যাটা কাটানো উচিত হইবে না।
শেষে সন্ধ্যা প্ৰায় কাতরভাবে বলে, তুমি না গেলে বাড়ি ফিরে একা একা কী করব ? সময় কাটবে কী করে ? অস্তত কোনো একটা সিনেমায় যাই চলো, তারপর বাড়ি ফিরো ?
এমন করুণ শোনায় সন্ধ্যার আবেদন, এমন কাতর মনে হয় তাকে সময়ের পীড়নে ! সময় না। কাটার যথেষ্ট অভিজ্ঞতা না থাকিলে তো এ ভাবে সময়কে কেউ ভয় করিতে পারে না ?
এক এক সময় তবে কি কাটে না সন্ধ্যার !
ठ5 ७२ का ?
আজ থাক । যাওয়ার অনেক বাড়ি আছে সন্ধ্যার, বন্ধুর তার অভাব নাই। দু তিনটা হােটেলের যে কোনো একটাতে গেলেই বন্ধু আর বান্ধবীদের সঙ্গে হইচই করিয়া রাত চারটা বাজাইয়া দেওয়া যাইতে পারে। আজ সে কোথাও যাইতে চায় না, অন্য কারও সঙ্গ কামনা করে না। কারণ মোহন যে আজ্ঞ
তাই তো মানে সন্ধ্যার কথার ? শেষ বেলার সঙ্গে সন্ধার স্নান বৃপের সামঞ্জস্য স্পষ্ট হইযাছে। শাড়ির রংটাও কি বদলাইয়া যাইলেছে স্পৰস্ক্যার ?
এই অদ্ভুত রকম আধুনিক শাড়ি কিনিতে সন্ধ্যা না জানি কত টাকা আদায় করিয়াছে চিন্ময়ের
কাছে।
দিনে সূর্যের আলোয় শাড়িটা এক রকম দেখায়, সূর্যাস্তের পর সন্ধার অন্ধকারকে ঠেকাইবার জন্য বানানো আলো উজ্জ্বল হওয়ায় সঙ্গে বদলাইয়া যায় শাড়িটার রঙের বৈচিত্ৰ্য।
সন্ধ্যা তাকে একটা সাধারণ বিলাতি হোটেলে নিয়া যায়। দেশি মালিকের বিলাতি হােটেল, বিলাতি হোটেলের মতো সহজ জাঁকজমক নাই। কিন্তু ঠাট আছে। রেস খেলায় থার্ড এনক্লোজারে যারা আজি জিতিয়াছে তারা এই হােটেলে ভিড় করিবে। আসল বি-ৰাতি হােটেলে যাইতে তারা অবশ্য কিছুমাত্র ভয় পায় না।--রেসে একদিন দাঁও মারিতে পারিলে ট'প্লাগুলি পকেটে নিয়া ওই বিলাতি হােটেলেই তারা যায়-ময়লা ধুতি পাঞ্জাবি পরিয়া সগর্বে সগৌরবে বয়কে হুকুম দিয় পেগ আনাইয়া পান করে। সায়েবের চেয়েও কড়া গলায় বয়কে ধমক দিয়া আত্মপ্রসাদ লাভ করে। বয়ও জানে মানুষটা আজ দরাজ হাতে বখশিশ দিবে।
সন্ধা মিষ্টি হাসি হাসে। বুঝতে পারছি তোমার ভালো লাগছে না। একেবারে ভুলেই গেছিলাম তুমি গা থেকে আসছি, মেয়ে বন্ধু নিয়ে রেস খেলা হােটেলে পেগ খাওয়া তোমার পছন্দ নয়।
গা থেকে এসেছি বলেই কিরাগলে ? রেগো না। এটুকু তোমার শেঝা উচিত, আমি মোটেই ও ভাবে কথা বলছি না, তোমায় খোঁচা দিচ্ছি না। আমি কি বলছি জানো ? এতদিন শহর থেকে দূরে ছিলে বলেই বোধ হয় তুমি আমার একমাত্র বন্ধু আছ-খাঁটি বন্ধু আছ।
মোহন চমৎকৃত হইয়া যায়, অভিভূত হইয়া যায়। সন্ধ্যার সে একমাত্র বন্ধু-খাঁটি বন্ধু ! সন্ধ্যা ভালোবাসায় বিশ্বাস করে না, কিন্তু বন্ধুত্বে বিশ্বাস করে। সে ছাড়া সন্ধ্যাব বিশ্বাসী খাঁটি বন্ধু একজনও নাই !

		 এই পাতা শেষ সম্পাদিত হয়েছে ১৮:৪৫টার সময়, ২৮ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

